
				এই পাতাটির মুদ্রণ সংশোধন করা প্রয়োজন। 
নবম পরিচ্ছেদ ఫిష్క్రిని
তারপর একটা শিশি হইতে ম্যাসে ঔষধ ঢালিয় তাহা আমার মুখের কাছে ধরিল ; আমি ঔষধটুকু পান করিলাম।
এবার আমার মনে একটু সাহস হইল ; তবে ইহা স্বপ্ন নহে, ইন্দ্রজালও নহে; সত্যই হেনা আমার সম্মুখে দাড়াইয়া আছে ! আমি কষ্টোমচারিত স্বরে অতি ধীরে বলিলাম, "হেনাসান, তুমি চলিয়া যাইও না।” নতমুখী হেন বলিল, “না আমি যাইতেছি না,—আমি সৰ্ব্বক্ষণ আপনার কাছেই আছি ; আপনার যে জ্ঞান হইয়াছে, আমাকে চিনিতে পারিয়াছেন, ইহাতে বড়ই জানন্দ লাভ করিয়াছি।”
আমি জিজ্ঞাসা করিলাম, “আমার কি হইয়াছে ? আমি এ কোথায় আসিয়াছি ?”
হেন বলিল, “আপনার অত্যন্ত কঠিন পীড়া হইয়াছিল। আরোগ্য হইতে পারিবেন, এ আশা ছিল না ; কিন্তু পরমেশ্বরকে ধন্যবাদ, আর আপনার জীবনের আশঙ্কা নাই। আপনি পিকিলে আমার ভগিনীর গৃহে আছেন।”
আমি বিস্ময় দমন করিতে পারিলাম না, উত্তেজিত ভাবে বলিলাম, “তোমার ভগিনীর গৃহে ! এখানে আমাকে কে আনিল ? এখানে কত দিন আছি ? ডাক্তার অকুমা কোথায় ?”
হেন বলিল, “আপনি আজ দশ দিন এখানে আছেন ; আপনি যেখানে ছিলেন, সেখানে হঠাৎ আপনি রোগের যন্ত্রণায় অজ্ঞান হইয়৷ পড়ায়, আপনার সুগ্ৰধার নিতান্ত আবশ্বক বুঝিয়া ডাক্তার অকুমা আপনাকে এখানে পাঠাইয়া দিয়াছেন। তিনি • যে এখন কোথায় আছেন, তাহা বুলিতে পারি না। মধ্যে এক দিন মাত্র তিনি আপনাকে

